
tíðindi

Áki Bertholdsen

Danska ríkisveitingin til Før­
oya er bara ein lítil bagatell í 
føroyska búskapinum.

Tað var boðskapurin hjá 
Høgna Hoydal, formanni í 
Tjóðveldi, á flokstinginum 
hjá flokkinum um vikuskift­
ið. 

- Vit hava rikið skeivan 
fiskivinnupolitikk og vinnu­
politikk í mong ár. Vit reka 
skeivan búskaparpolitikk. 

Og vit reka skeivan sosial­
politikk, útbúgvingar- og 
mentanarpolitikk og á so 
mongum økjum

- Somuleiðis hava vit mist 
700 milliónir um árið, bara í 
avreiðingarvirði í fiskiskapi­
num á heimaleiðum av toski, 
hýsu og upsa síðani 2002.

Men Høgni Hoydal sigur, 
at hóast tað, hava vit ein bú­
skap og eitt ríkt samfelag, 
har vit við skilvísum poli­
tikki væl kunnu venda 

gongdini. 
Hann sigur, at seinastu 14 

árini er bruttotjóðarúrtøkan 
næstan tvífaldað, hóast ali­
vinnan fór øll á heysin í 2003, 
hóast botnfiskastovnarnir 
eru komnir niður á søguligt 
lágmark og hóast Eik Banki 
og Fiskavirking fóru á heysin.

Høgni Hoydal sigur, at í 
dag er støðan tann, at blokk­
stuðulin er bara 5% av tí, sum 
vit sjálv skapa. 

Tað merkir sostatt, at 
sjálvi framleiða vit 95% av 
øllum tí, sum verður skapt í 
føroyska samfelagnum.

Hann heldur, at tá ið 
vit eru so nær einum sjálv­
berandi búskapi, hóast ”ring­
astu politisku vanstýring í 
nýggjari tíð”, sigur tað alt um, 
hvussu góðar møguleikar vit 
hava.

- Tí er tað óskiljandi, at 

samgongan fer til Danmark­
ar at bidda meiri blokk, held­
ur enn at leggja dent á at 
gera okkum sjálvbjargin við 
tí, vit sjálvi skapa.

Hann leggur afturat, at 
tað er ikki neyðugt við meiri 
enn seks, átta árum fyri at 
gera okkum fullkomiliga leys 
av donsku ríkisveitingini.

Tá hevur hann roknað við, 
at vit bara brúka helvtina 
av okkara búskaparvøkstri 
til at gera okkum leys av 
blokkinum og hina helvtin 
til raðfestingar og vælferð­
artænastur.

- Síðani 1962 hevur bú­
skaparvøksturin í Føroyum 
verið 5% um árið, hóast djúp­
ar kreppur á vegnum.

- Við einum slíkum búskap­
arvøkstri hevði tað bara tikið 
seks, átta ár at sloppið okkum 
heilt av við ríkisveitingina.

Men Høgni Hoydal stað­
festir samstundis, at politikk­
urin, hendan samgongan 
hevur stungið út í kortið, er 
akkurát sama sleggja, sum 
hevur elvt til so stóra kreppu 
allastaðni.

Hann sipar til tað, hann 
kallar neo-liberalistiska po­
litikkin hjá samgonguni, 
har nøkur fá skulu hava 
framíhjárætt til náttúrutil­
feingi og eftirlitið verður 
skert við at niðurleggja 
landsbankan o.s.fr.

Tí mælir hann samgonguni 
staðiliga til at leggja frá sær, tí 
hon er ikki partur í loysnini, 
men í trupulleikanum.

Tora ikki
Rani Nolsøe, formaður í Norð­
oya Tjóðveldisfelag heldur, at 
so leingi almenna umsitingin 
er so stór sum hon er, ræðast 

Føroyar leysar av 
blokki um 6 - 8 ár

Áki Bertholdsen

Tað er heilt avgerðandi, at 
føroyska vinnan verður latin 
fyri fólki, sum hava hegni, 
dirvi og góð hugskot.

Tað heldur Rói Egholm, 
fiskaseljari.

Á Flokstingi hjá Tjóðveldi 
um vikuskiftið, ávaraði hann 
staðiliga ímóti støðuni, sum 
hevur føroyskt vinnulív er í.

- Í dag er støðan er tann, 
at einstaklingar hava fingið 

einkarætt til at fiska og ala.
- Tað merkir, at ongin 

hevur nakran møguleika at 
sleppa framat, sama hvussu 
gott hugskotið, ella hvussu 
gott hegnið er.

- Skal ein privatur borgari 
í Føroyum í dag upp í fiski­
vinnuna ella alivinnuna, 
noyðist hann at biðja aðrar 
privatar borgarar lova sær 
upp í. 

- Og nú er tað ikki so 
frægt sum nóg mikið at fara 

til Klaksvíkar ella onkustaðir 
inn í Eysturoy at spyrja. Nú 
er neyðugt at banka uppá hjá 
einum borgara í Niðurlond­
um og Íslandi og aðrastaðni, 
har veruligi ræðisrættur­
in yvir nógvum føroyskum 
vinnutólum liggur.

Rói Egholm samanber 
hetta vit alla aðra vinnu. 

Er onkur føroyingur, sum 
ætlar sær upp í byggivinnu­
na, fer hann bara upp í og 
fær høvi at royna seg, tí har 

er tað hegnið, sum ger av, 
hvør klárar seg. 

Óhugsandi
Í Føroyum eru nógvir politik­
arar, sum rósa sær av, at ali­
vinnan í Føroyu er ein sól­
skinssøga.

Rói Egholm er ikki samd­
ur, hóast hann leggur dent 
á, at ongin kann seta spurn­
artekin við dugnasemið 
hjá teimum, sum virka í ali­
vinnuni.

Men hann heldur, at tað 
veruliga er ein vandakós 
at geva einstøkum alarum 
einkarrætt til alla aling í Før­
oyum.

Tað merkir, at ongin 
hevur nakrantíð ein ærligan 
møguleika at sleppa upp í 
alivinnuna, uttan at ein av 
alarunum gevur grønt ljós.

Hann spyr um nakar 
kundi hugsað sær, at ein ávís 
donsk fyritøka fekk einkar­
rætt til eini 70% av allari 
danskari framleiðslu av 
svínakjøti???

Má latast upp
Rói Egholm staðfestir, at tað 
er alt avgerðandi at lata før­

FULLVELDI Danska ríkisveitingin er ikki annað enn ein bagatell í føroyska búskapinum og tað 
er einki fyri at verða fullkomiliga leys av blokkinum um eini seks átta ár, sigur Høgni Hoydal

Við einum slíkum bú­
skaparvøkstri hevði tað 
bara tikið seks, átta ár at 
sloppið okkum heilt av 
við ríkisveitingina

Føroyingar við hegni og 
dirvi sleppa ikki framat

fólk tankan um at vit skulu 
spæla okkum av við donsku 
ríkisveitingina.

Tí heldur hann, at tað er 
neyðugt at eftirmeta almen­
nu fyrisitingina.

- So leingi lutfallið ímill­
um tað almenna og tað pri­
vata er, sum tað er, tora før­
oyingar ikki at loysa, er hann 
sannførdur um.

- Hóast ríkisveitingin 

So nær…
- Hóast vit hava hat djúpar 
kreppur, og hóast ”ringastu 
politisku vanstýring í 
nýggjari tíð”, hava vit ein 
búskaparvøkstur upp á 5% um 
árið og vit framleiða sjálvi 95% 
av øllum tí, sum verður skapt í 
føroyska samfelagnum. So nær 
eru vit sjálvbjargni, sigur Høgni 
Hoydal, formaður í Tjóðveldi 

STONGD VINNA Føroysk fiskivinna og alivinna er stongd 
fyri fólki við hegni, dirvi og góðum hugskotum, og tað 
má broytast, heldur Rói Egholm, fiskaseljari

Til hvat?
- Í hesum døgum royna 
vit at lokka fólk at flyta 
til Føroya at búgva 
fyri at fáa fólkatalið at 
veksa. Men hvat skulu 
tey flyta heim til, tá 
ið privata vinnan er 
afturlatin, so at tey ongan 
møguleika hava at sleppa 
at royna seg, sigur Rói 
Egholm, fiskaseljari


